
Javni poziv za dostavljanje projektnih prijedloga
u okviru zajedničkog projekta Ujedinjenih nacija
Dijalog za budućnost: Promovisanje društvene kohezije i raznolikosti u Bosni i Hercegovini

Smjernice za aplikante
[bookmark: _GoBack]Smjernice za aplikante pružaju jasne i sažete upute svim zainteresovanim kandidatima iz Bosne i Hercegovine u procesu podnošenja projektnih prijedloga u okviru zajedničkog UN javnog poziva za dostavljanje prijedloga.  Poziv je otvoren za javne institucije (ustanove, organizacije)[footnoteRef:1], organizacije civilnog društva (OCD)[footnoteRef:2], neformalne grupe [footnoteRef:3] i pojedince[footnoteRef:4].  [1:  Javne institucije su javni subjekti registrirani na bilo kojem nivou vlasti u Bosni i Hercegovini.]  [2:  Organizacije civilnog društva (OCD) su fondacije i neprofitne organizacije, lokalno registrovane na bilo kojem nivou vlasti u Bosni i Hercegovini.]  [3:  Neformalna grupa je svaka grupa građana (od najmanje pet osoba) sa važećim ličnim kartama izdatim od strane vlasti Bosne i Hercegovine koja zajednički sudjeluje u projektu.]  [4:  Pojedinci su osobe, građani Bosne i Hercegovine sa važećim ličnim kartama izdatim od strane vlasti Bosne i Hercegovine.] 


                Projekt 'Dijalog za budućnost' raspolaže sredstvima u iznosu do 800 000 BAM. 


1. Opći cilj Javnog poziva za dostavljanje projektnih prijedloga
 
Opći cilj Javnog poziva za dostavljanje projektnih prijedloga je finansiranje lokalnih inicijativa za povećanje građanskog angažmana u izgradnji mira i društvene kohezije u Bosni i Hercegovini i poboljšanje stavova i percepcija prema suživotu, izgradnji povjerenja i uvažavanju raznolikosti.

Ovim javnim pozivom javne institucije, organizacije civilnog društva, neformalne grupe i pojedinci imaju priliku da izraze interes (pojedinačno ili u partnerstvu) i prijave projektne prijedloge povezane s općim ciljem zajedničkog UN projekta “Dijalog za budućnost: Promovisanje društvene kohezije i raznolikosti u Bosni i Hercegovini”.  
O PROJEKTU
Dijalog za Budućnost je zajednički projekt UN-a, pod pokroviteljstvom Predsjedništva Bosne i Hercegovine koji zajednički provode UNICEF, UNESCO i UNDP. Prva faza projekta (2014-2016) je rezultirala usvajanjem Deklaracije o platformi  za dijalog, koja će nastaviti služiti kao okosnica u ovoj fazi projekta (2018-2019) u kojoj se 'pozivaju građani Bosne i Hercegovine, posebno mladi, da postanu aktivni sudionici i pokretači promjena, te da surađuju na razvoju politika usmjerenih na prevazilaženje ključnih izazova s kojima se suočava Bosna i Hercegovina'.  Na nivou odabranih općina i gradova, projekt 'Dijalog za budućnost' će provoditi proces podrške institucionalizaciji lokalnih dijaloških platformi koje će omogućiti građanima da sudjeluju u dijalogu o zajedničkim problemima, predlaganju zajedničkih rješenja i prioritizaciji potreba u zajednici. 


2. Tema i prioretne oblasti Javnog poziva
Ukupna tema Javnog poziva je izgradnja mira i poboljšanje društvene kohezije i raznolikosti u Bosni i Hercegovini sa naglaskom na mlade, rodnu ravnopravnost, osnaživanje žena, podršku ranjivim grupama[footnoteRef:5] i na doprinos ostvarenju Cilja 16. – globalnih ciljeva održivog razvoja, posvećenog promovisanju miroljubivih, inkluzivnih i pravednih društava, pružanjem pristupa pravdi za sve i izgradnjom učinkovitih i odgovornih institucija na svim nivoima. [5:  Ranjive grupe: Ranjive grupe se odnose na interno raseljena lica (IRL), povratnike, djecu, djecu i odrasle sa poteškoćama u razvoju, Rome, žene, mlade i starije osobe.
] 


Projektni prijedlozi bi trebali podržati opću temu Javnog poziva aktivnostima koje će za cilj imati sljedeće prioritetne oblasti[footnoteRef:6] projekta „ Dijalog za budućnost“: [6:  Iako Otvoreni poziv za prijavu projekta definiše prioritetna područja koja doprinose ostvarenju općeg projektnog cilja, projekt naglašava da daje prostor za fleksibilnost kako bi se osigurali kreativni i inovativni pristupi.] 



PRIORITETNE OBLASTI PROJEKTA:
Angažovanje i osnaživanje mladih, solidarnost, fokus na zajedničko dobro, volonterizam, povjerenje, izgradnja mira, međukulturalno razumijevanje, međukulturalno obrazovanje, poštovanje različitosti, uvažavanje drugih i drugačijih, poboljšanje kvalitete obrazovanja, osnaživanje žena, podrška ranjivim grupama.

PRIORITET PODNOSIOCA PROJEKTNOG PRIJEDLOGA (APLIKANTA):
Nosilac projekta bi trebao opisati svoj prioritet, tj. potrebu ili izazov kojim će se baviti u okviru teme društvene kohezije i prioritetnih oblasti projekta „Dijalog za budućnost“. Prioritet bi trebao biti opisan sa maksimalno 50 riječi.

















3. Kriteriji i načela:

Projektni prijedlozi koji će biti odobreni trebaju ispunjavati sljedeće kriterije:
Kriteriji:
	1. Uključenost: Glavna projektna aktivnost treba uključiti jednu ili više ciljnih grupa (korisnika) od ponuđenih:
i) mladi, školska djeca, roditelji i nastavnici; 
ii) „glasnogovornici/pokretači“ za međukulturalni dijalog u umjetnosti i kulturi; 
iii) mediji;
iv) civilno društvo, intelektualci, vjerski i poslovni lideri
v) lideri/donosioci odluka; 
vi) žene, osobe sa poteškoćama u razvoju i druge ranjive grupe;



	2. Raznolikost: Raznolikost odnosno više od jedne etničke grupe mora biti uključeno u projekt; čak i ako se projekt realizuje na teritoriji samo jedne odabrane općine.



	3. Geografska pokrivenost: Projekt se treba ili provesti na teritoriji neke od sljedećih općina ili promovisati jednu ili više od sljedećih projektnih općina i gradova:
· Sarajevo /Istočno Sarajevo (Stari Grad Sarajevo, Centar, Novo Sarajevo, Novi Grad, Ilidža, Istočni Stari Grad, Istočno Novo Sarajevo, Istočna Ilidža, Pale, Sokolac, Trnovo), Mostar, Trebinje, Tuzla, Bijeljina, Brčko, Travnik, Novi Travnik, Kreševo, Kiseljak, Bugojno, Vitez, Busovača, Banja Luka, Doboj, Usora, Doboj Istok, Tešanj.
· Projekti koji uključuju/povezuju ljude iz više općina će imati prednost u rangiranju.
· Kombinacija najmanje jedne projektne općine te mješavina gradskih i ruralnih i/ili međuentitetskih i/ili prekograničnih projekata će imati prednost u rangiranju.



	
4. Rodna ravnoteža: Potrebno je u svakom projektu osigurati učešće (zastupanje) oba roda kao osoblje koje provodi projekt i/ili kao ciljne grupe (korisnike) projekta.
 Projektni prijedlozi bi trebali nastojati povećati broj učesnica na projektu. 



Projekti će se vrednovati uzimajući u obzir sljedeća načela:

NAČELA:
· Vidljivost: Aplikanti će osigurati promociju  (vidljivost) svog projekta podržanog putem UN zajedničkog projekta  'Dijalog za budućnost'[footnoteRef:7]. [7:  Dobitnici granta će dobiti detaljne smjernice o promociji projekata. ] 

· Održivost projekta nakon sprovedbe putem ovog javnog poziva će imati prednost u rangiranju. 
· Pravednost i nepristranost prema drugima.
· Raznolikost  će se poštovati u ukupnom rangiranju svih projekata .
· Javni poziv će nastojati da dosegne barem  15% direktnih aplikanata iz kategorije ranjivih grupa[footnoteRef:8]. [8:  Ako 15% ukupnog finansiranja ne bude usmjereno izravno na ranjive grupe, UN zadržava pravo da povuče dio sredstava iz fonda za grantove i usmjeri ih na aktivnosti usmjerene posebno na ranjive osobe izvan Javnog poziva.] 

Sredstva će se dodijeliti onim projektima koji doprinose jednom ili više prioritetnih područja i koji u potpunosti zadovoljavaju kriterije Javnog poziva.

4.  Budžet

A. Iznos sredstava po grantu
Vrijednost dodijeljenih sredstava unutar Poziva za javne institucije i organizacije civilnog društva je kao što slijedi:

· Maksimalna veličina granta:  80,000.00 BAM 
· Grantovi do  20,000 BAM će zahtijevati 10% sufinansiranja (novcem ili doprinosom u naturi ili kombinacijom novca i doprinosa u naturi)
· Grantovi do 40,000 BAM će zahtijevati 20% sunfinansiranja (novcem ili doprinosom u naturi ili kombinacijom novca i doprinosa u naturi)
· Grantovi do 60,000 BAM će zahtijevati 30% sufinansiranja (novcem ili doprinosom u naturi ili kombinacijom novca i doprinosa u naturi)
· Grantovi do 80,000 BAM će zahtijevati 40% sufinansiranja (novcem ili doprinosom u naturi ili kombinacijom novca i doprinosa u naturi)

Vrijednost dodijeljenih sredstava unutar Javnog poziva za pojedince i neformalne grupe je u rasponu od:

· Minimalna veličina granta:     2,000.00 BAM  
· Maksimalna veličina granta:  10,000.00 BAM  

Sufinansiranje pojedinaca i neformalnih grupa se preporučuje doprinosom u naturi.

B. Sufinansiranje
Nosioci projekta mogu sufinansirati projekte iz vlastitih izvora ili osigurati dio sredstava od drugih donatora ili partnera.[footnoteRef:9] Raspodjela budžeta će jasno identificirati sufinansiranje. (Prilog 2). [9:  Ostali donatori i partneri mogu biti javne institucije, drugi donatori (domaći ili međunarodni), privatne kompanije, druge organizacije civilnog društva, itd.] 


Sufinansiranje koje osigurava nosillac projekta može biti doprinosom u naturi.

Šta je doprinos u naturi? Doprinos u naturi, u kontekstu ovog projekta, se može vrednovati u monetarnim terminima prema pravilima definisanim u smjernicama i računati se kao dio kojim nosilac projekta doprinosi budžetu. Doprinos u naturi se može sastojati ili od direktnog pružanja materijalne imovine do infrastrukture ili troškova nastalih direktno od strane OCD, institucija, partnera i/ili drugih saradnika ili donatora aplikanta, koji doprinose infrastrukturi projekta i zadovoljavaju projektne ciljeve. To uključuje robu, upotrebu usluga i objekta, stručne usluge u vidu vremena koje zaposlenik troši na provedbu aktivnosti, obezbjeđivanje ili pristup opremi i materijalima  te se smatraju  neophodnim za obavljanje aktivnosti i postizanje ciljeva projekta.

C. Smjernice za pripremanje budžeta
a. Nosioci projekta su dužni ispuniti Prilog 2 obrasca budžeta uključujući sufinansiranje.
b. Administrativni troškovi: Grantovi dodijeljeni unutar ovog poziva mogu finansirati osoblje i administrativne troškove[footnoteRef:10] do najviše 20% od traženog iznosa. Preostalih 80% sredstava treba predvidjeti za programske aktivnosti projekta.  [10:  Administrativni troškovi uključuju: kancelarijske troškove, najam ureda, rukovodstveno osoblje, putni troškovi rukovodstvenog osoblja, bankarski troškovi, troškovi računovodstva, troškovi prevođenja itd.] 

c. Rodno osjetljivi budžet se potiče (budžet koji će jasno definirati kategorije odvojene po rodu).

Napomena: UN zadržava pravo da ne rasporedi sva dostupna sredstva za podneseni projektni prijedlog i predloži izmjene u budžetu kako bi se povećalo iskorištenje budžeta i ukupna učinkovitost.  

5. Ko se može prijaviti?

NOSILAC PRIJAVE PROJEKTA (APLIKANT)
Sudjelovanje u ovom Javnom pozivu je otvoreno, na ravnopravnoj osnovi, javnim institucijama, organizacijama civilnog društva (OCD)/nevladinim organizacijama (NVO), neformalnim grupama i pojedincima: 

· Javne institucije su javni subjekti registrirani na bilo kojem nivou vlasti u Bosni i Hercegovini.
· Organizacije civilnog društva (OCD) su fondacije i neprofitne organizacije, lokalno registrirane na bilo kojem nivou vlasti u Bosni i Hercegovini.
· Neformalna grupa je svaka grupa građana (od najmanje pet osoba) sa važećim ličnim kartama izdatim od strane vlasti Bosne i Hercegovine koja zajednički sudjeluje u projektu.
· Pojedinci su osobe, građani Bosne i Hercegovine sa važećim ličnim kartama izdatim od strane vlasti Bosne i Hercegovine

PARTNERI NOSIOCA PRIJAVE PROJEKTA (APLIKANTA)
Partner (i) u projektu mogu biti javna ustanova, organizacija civilnog društva, neformalna grupa ili pojedinac iz Bosne i Hercegovine, Hrvatske, Crne Gore i Srbije.


PODOBNOST 
Nosioci prijave projekta (aplikanti) će biti isključeni iz učešća na Javnom pozivu ili iz dodjele grantova, ako u vrijeme podnošenja projektnih prijedloga:

(a) Budu u sukobu interesa.
(b) Budu krivi za pružanje lažnih informacija nadležnom tijelu, što je preduslov za učešće u Pozivu za podnošenje projektnih prijedloga, ili ako ne dostave potrebne informacije;
(c) Pokušaju pribaviti povjerljive informacije, ili utjecati na Komisiju za odabir projekta ili nadležna tijela tokom postupka evaluacije projektnih prijedloga. 
(d) Nosioci prijave projekta (aplikanti) se mogu kvalificirati za dodjelu bespovratnih sredstava (grant sredstava) samo ako nisu pod ugovorom neke od UN agencija (UNDP, UNICEF, UNESCO) za obavljanje osnovnih aktivnosti projekta DFF.


Potencijalni nosioci prijave projekta neće dobiti grant bez potpisane Izjave o podobnosti.

Partnerske organizacije i/ili institucije:

Partnerstva mogu biti različitih vrsta; tj. mogu biti između OCD, između OCD i javnih/vladinih institucija između OCD i neformalnih grupa/pojedinaca i između neformalnih grupa. Privatne firme ne mogu formirati partnerstvo u aplikaciji, ali mogu učestvovati kao donatori u pružanju sufinansiranja nosiocu projave projekta. Glavni nosilac prijave projekta mora biti jasno definisan.																											

6. Trajanje projekta i period implementacije
Trajanje projekta može biti između 1-8 mjeseci od datuma potpisivanja ugovora. Zahtjev za produženjem ugovora može biti opcija u izuzetnim okolnostima.

7. Lokacije za implementaciju projekta

Implementacija projekta mora  uključivati jedno od sljedećeg:
 
· Projekti koji se provode na teritoriji Bosne i Hercegovine moraju uključivati geografsku pokrivenost najmanje jedne od općina sa liste pod tačkom 3.3. ovih smjernica: Kriteriji (geografska pokrivenost). Napomena je da se potiče se međuentitetska i gradsko-ruralna mješavina općina.
· Projekti koji potiču prekograničnu suradnju i suradnju između entiteta se mogu provoditi bilo gdje u regiji[footnoteRef:11] ako je uključeno promovisanje najmanje jedne općine iz Bosne i Hercegovine iz tačke 3.3. Kriteriji (geografska pokrivenost). [11:  Bosna i Hercegovina, Crna Gora, Hrvatska i Srbija.] 



8. Tipovi aktivnosti unutar projektnih prijedloga koji ne ispunjavaju uvjete

Sljedeće aktivnosti se ne preporučuju za dodjelu bespovratnih sredstava:

· Individualna sponzorstva za sudjelovanje na radionicama, seminarima, konferencijama, kongresima;
· Pojedinačne stipendije za studije ili treninge;
· Povremene konferencije (osim ako je to potrebno za uspješno provođenje projekta);
· Kupovina opreme (osim ako je neophodna za uspješnu realizaciju projekta; dopušteno je najviše 10% ukupnog budžeta). Popis opreme prije kupnje treba biti opravdan i odobren od strane agencija Ujedinjenih Nacija;
· Projekti za isključivu korist pojedinaca;
· Projekti koji podržavaju političke strane ili političke akademije asocirane sa strankama.
· Primarno finansiranje aplikanata ili njihovih partnera za funkcionisanje (osim u sllučaju kada je izravno povezano sa prioritetnim oblastima ovog Javnog poziva);
· Rekonstrukcija i rad na rehabilitaciji se ne preporučuju osim ako jasno ne doprinose prioritetnim oblastima projekta Dijalog za budućnost.

9. Projektna dokumentacija
 
Projektna dokumentacija za institucije i organizacije civilnog društva mora sadržavati sljedeće:
[bookmark: _Toc55365927][bookmark: _Toc55367677][bookmark: _Toc55790668]Prilog 1	Prijedlog projekta
Prilog 2	Budžet i plan troškova uključujući sufinansiranje
Prilog 3	Logička matrica projekta
Prilog 4	Plan aktivnosti i vidljivosti (promocije) projekta
Prilog 5	Obrazac za administrativnu identifikaciju 
Prilog 6	Obrazac finansijske identifikacije (bankovni račun)
Prilog 7 	Izjava o podobnosti

Dokumentacija potrebna za institucije i organizacije civilnog društva:

· 8. Kopija važeće registracije organizacije (za aplikanta i partnere)
· 9. Kopija statuta organizacije (za aplikanta i partnere) 
· 10. Kopija godišnjeg finansijskog izvještaja za prethodnu godinu (bilans stanja i bilans uspjeha) certifikovana od strane ovlaštenog računovođe, osim ukoliko organizacija nije nastala u tekućoj godini.
· 11. Kopija godišnjeg izvještaja organizacije za prethodnu godinu, osim ukoliko organizacija nije nastala u tekućoj godini.

Da bi prijedlog projekta bio validan i ocijenjen, i prijedlog projekta i ostala dokumentacija moraju biti podnešeni.

Od aplikanta se može tražiti da donese originalne dokumente za validaciju, u slučaju uspješnog odabira njegovog projektnog prijedloga.

Projektna dokumentacija za pojedince/neformalne grupe mora sadržavati sljedeće: 
Prilog 1	Prijedlog projekta
Prilog 2	Budžet
Prilog 3	Logička matrica projekta
Prilog 4	Plan aktivnosti i vidljivosti (promocije) projekta
Prilog 5	Obrazac za administrativnu identifikaciju 
Prilog 6	Obrazac finansijske identifikacije (bankovni račun)
Prilog 7 	Izjava o podobnosti


Dokumentacija za pojedince/neformalne grupe mora sadržavati sljedeće:

· 8. Kopiju lične karte i/ili pasoša;
· 9. CV/rezime pojedinca; Najmanje pet (5) osoba mora biti uključeno u neformalnu grupu (samo za neformalne grupe)
· 10. Izjava o partnerstvu i rukovodstvu koja dokazuje potpunu posvećenost grupe projektnoj ideji i implementaciji (mora biti potpisana od strane najmanje tri (3) člana grupe – samo za neformalne grupe).

10. Broj projektnih prijedloga i grantova po nosiocu prijave (aplikantu)

Nosioc prijave za projekt (aplikant) može podnijeti više od jedne prijave za projekt, međutim, samo jedan projekt po nosiocu projekta (aplikantu) može biti odobren. Svaka prijava projekta (aplikacija) mora sadržavati svu dokumentaciju.

11. Gdje i kako prikupiti i dostaviti materijal za prijavu projekta (aplikaciju)

Dokumentacija za Javni poziv se može preuzeti na www.un.ba  do kraja trajanja Javnog poziva. Druga opcija je da se zahtjev za dokumentaciju pošalje na email adresu: registry.ba@undp.org (predmet: Dokumentacija za Javni poziv izdat od strane UN projekta Dijalog za budućnost).

Dokumentacija će biti dodatno dostupna i na  web stranicama agencija Ujedinjenih nacija koje učestvuju u projektu (UNICEF, UNESCO i UNDP).

Prijava (aplikacija)  sa obaveznom dokumentacijom, mora biti dostavljena u jednoj (1) štampanoj (printanoj) kopiji i jednoj (1) elektronskoj kopiji (na USB sticku) preporučenom poštom ili lično, tokom radnih dana (od ponedjeljka do petka), između 09:00 i 17:00 sati, na adresu: 


UN Zgrada  
Zmaja od Bosne bb
71 000 Sarajevo
Bosna i Hecegovina

Rok za podnošenje prijava je 31. august/kolovoz 2018. u 14:00 sati. Aplikacije koje stignu nakon navedenog roka će se razmatrati samo ako poštanski znak označava datum slanja prije zvaničnog roka.
Aplikacije koje se šalju na bilo koji drugi način (npr. putem faksa ili emaila) ili dostavljene na druge adrese neće se uzimati u obzir. 

Na zatvorenoj koverti se mora navesti:
1. Prijava za Javni poziv za projektne prijedloge zajedničkog projekta UN-a Dijalog za budućnost
2. Puno ime i adresa podnosioca prijave
3. Pun naziv projekta



12. Evaluacija i odabir projektnih prijedloga
(1) Prijave koje ne sadrže svu potrebnu dokumentaciju neće se uzimati u obzir.
(2) Prijave  koje sadrže svu  potrebnu dokumentaciju će biti ocijenjene od strane Komisije za evaluaciju.
(3) Evaluacija kvalitete projekta, uključujući i predloženi budžet, će biti sprovedena u skladu sa kriterijima koji su navedeni u tabelama za evaluaciju.

Sistem bodovanja:
Kriteriji evaluacije podijeljeni su na sekcije i podsekcije. Svaki sekcija se obavezno ocjenjuje ocjenama između 1 i 5 na sljedeći način: 1= vrlo loše; 2= loše; 3= prosječno; 4= dobro; 5= veoma dobro. Svaki član komisije potpisuje svoju individualnu evaluacijsku tabelu, a svi članovi zajedno potpisuju zbirnu evaluacijsku tabelu za svaki projektni prijedlog. Rangiranje projektnih prijedloga se vrši na način da je prvoplasirani projektni prijedlog onaj koji ima najveći zbir bodova, nakon čega slijedi projekt s prvim sljedećim nižim zbirom bodova i tako do najnižeg zbira osvojenih bodova.
Samo projekti koji su dobili više od 50 bodova će biti razmotreni za finansiranje, jer projektni prijedlozi ispod ovog praga nisu bili u stanju zadovoljiti postavljene standarde, te bi efikasnost njihove provedbe mogla biti upitna. 
Projekti sa najvišim ocjenama imaju prioritet u podjeli bespovratnih (grant) sredstava. Odluka o odobrenju sredstava je zasnovana na ukupnom broju projekata koji mogu biti finansirani iz raspoloživih sredstava.

Tabela za evaluaciju za javne institucije i organizacije civilnog društva
	Sekcija
	Maksimalan rezultat
	Rezultat

	1. Finansijski i operativni kapacitet
	15
	

	1.1 Da li aplikanti i partneri imaju dovoljno iskustva u upravljanju projektima? 
	5
	

	1.2 Da li aplikant i partneri imaju dovoljne stručne kapacitete? (specifično znanje u odgovarajućoj oblasti uključujući kvalifikovano osoblje)
	5

	

	1.3. Da li aplikant i partneri imaju dovoljne upravljačke kapacitete? 
	5
	

	2. Relevantnost
	40
	

	2.1. Koliko je projekt relevantan u odnosu na opću temu Javnog poziva definisanu u Javnom pozivu?

	7
	

	2.2. Koliko su jasno definisani i strateški odabrani oni koji su uključeni u projekt (posrednici, krajnji korisnici, ciljne grupe)?
KRITERIJI
Uključenost: ciljne grupe i korisnici moraju uključivati  više od jedne od sljedećih grupa: i) mladi, školska djeca, roditelji i nastavnici;  ii) „glasnogovornici/pokretači“ za međukulturalni dijalog u umjetnosti i kulturi;  iii) mediji; iv) civilno društvo, intelektualci, vjerski i poslovni lideri; v) čelnici/donositelji odluka; vi) žene, osobe sa poteškoćama u razvoju i druge ranjive grupe;

	7
	

	2.3 Da li su potrebe ciljne grupe i krajnjih korisnika jasno definisane i da li im projekt prilazi na pravi način?
KRITERIJI
Raznolikost 
Geografsko pokrivenost 
	7
	

	2.4 Da li projekt posjeduje dodatne kvalitete, kao što su inovativni pristupi i modeli dobre prakse?
	7
	

	2.5 Da li projektni prijedlog zagovara model politike baziran na pravima [footnoteRef:12] i da li to ima utjecaja na ranjive grupe?  [12:  Pristup zasnovan na pravima u konceptu razvoja integrira sve norme, standarde i načela međunarodnog Sistema ljudskih prava, uključujući i “pravo na razvoj”. Ovaj pristup kombinuje ekonomske faktore i ljudska prava.] 

	7
	

	2.6 Da li projekt podržava/promoviše međuentitetsku, prekograničnu saradnju?  
	5
	

	

	3. Metodologija
	15
	

	3.1 Da li plan aktivnosti i predložene aktivnosti logično i praktično odgovaraju ciljevima i očekivanim rezultatima?
	5
	

	3.2 Koliko je dosljedan ukupan dizajn projekta? (pogotovo, da li odražava analizu identifikovanih problema, moguće vanjske faktore)
	5 
	

	3.4 Da li su objektivno mjerljivi pokazatelji uključeni u projekt?
	5
	

	
4. Održivost
	15
	

	4.1 Da li će aktivnosti predviđene projektom imati konkretan i dugoročan utjecaj na ciljne grupe?
	3
	

	4.2 Da li će projekt imati višestruki utjecaj? (uključujući mogućnost primjene na drugim ciljnim grupama ili implementaciji na različitim lokacijama i/ili širenju učinaka aktivnosti kao i razmjenu informacija o iskustvu stečenom kroz provedbu projekta)
	3
	

	4.3 Da li su očekivani rezultati predloženih aktivnosti (institucionalno) održivi? (Da li će strukture koje omogućuju da aktivnosti nastave  postojati i nakon završetka projekta? Da li će postojati lokalno „vlasništvo“ nad rezultatima projekta?
	3
	

	4.4 Da li se očekivani rezultati mogu ponovljati (u budućnosti)?  
	3
	

	4.5 Da li je vjerovatno da će očekivani dugoročni rezultati/ishodi imati utjecaja na lokalne ekonomske uslove i/ili kvalitet života u ciljnim područjima?
	3
	

	

	
5. Budžet i isplativost
	15
	

	5.1 Da li je odnos između procijenjenih troškova i očekivanih rezultata zadovoljavajući?
	3
	

	5.2 Da li su predloženi troškovi neophodni za implementaciju projekta? 
      Da li aplikant kvalitetno osigurava sufinansiranje?
	7
	

	5.3 Budžet
- da li je budžet jasan i da li uključuje i narativni dio? (uključujući objašnjenja za tehničku opremu?
- da li je zadovoljen princip prema kom administrativni troškovi i troškovi osoblja ne prelaze 20% od ukupnih troškova?
- da li je budžet rodno osjetljiv?
- gdje je primjenjivo, da li su priložene biografije i opisi radnih mjesta?
	5
	

	Maksimalni ukupan rezultat
	100
	


[bookmark: _Toc110406162]
Tabela za evaluaciju za pojedince i neformalne grupe
	Sekcija
	Maksimalan rezultat
	Rezultat

	Da li je projekt relevantan u odnosu na cilj Javnog poziva?
	25
	

	Da li projekt uključuje korisnika(e) iz definisanih ciljnih grupa?
	25
	

	Jesu li vremenski okvir i resursi opisani u projektu dovoljni i realni, te da li se  projekt implementira  na relevantnom geografskom području?
	25
	

	Je li predloženi budžet razuman (projekt daje vrijednost za uloženi novac)?
	15
	

	Da li je projekt rodno osjetljiv?
	10
	

	Maksimalni ukupni rezultat
	100
	



Obavijest o odluci
Svi nosioci prijave projekta (aplikanti) koji su predali projektne prijedloge bez obzira da li su prihvaćeni ili odbijeni, će biti u pisanoj formi obavješteni o odluci u vezi s njihovim prijedlogom projekta u roku od 30 dana od dana zatvaranja Javnog poziva. Rezultati će biti objavljeni na web stranici Ujedinjenih Nacija Bosne i Hercegovine i na web stranicama UN agencija koje sudjeluju u projektu.
[bookmark: _Toc110406163]Koraci nakon odobrenja o dodjeli bespovratnih sredstava (granta)

Nakon donošenja odluke o dodjeli bespovratnih sredstava (granta) javnoj instituciji, organizaciji civilnog društva, pojedincu ili neformalnoj grupi, prije potpisivanja ugovora o sprovedbi/implementaciji projekta od nosioca projekta će biti zatraženo da prevedu svoje projektne prijedloge na engleski jezik.

Prije potpisivanja ugovora, i ako je potrebno, Komisija za evaluaciju ima pravo da zatraži od javne institucije, organizacije, pojedinca i/ili neformalne grupe da izvrši određene izmjene na projektnom prijedlogu, uključujući prilagodbe budžeta kako bi bili u skladu s pravilima i procedurama uključenih UN agencija i efikasnoti utroška sredstava.


13. Želite li saznati više o postupku?

Informativni sastanci o Javnom pozivu za projektne prijedloge sa potencijalnim nosiocima projektnih prijedloga (Dani Otvorenih vrata) će se održat na različitim lokacijama diljem Bosne i Hercegovine tokom trajanja Javnog poziva. Slijedite facebook stranicu za detaljne informacije o vremenu i mjestu održavanja Dana Otvorenih vrata na https://www.facebook.com/search/top/?q=dijalog%20za%20budu%C4%87nost.  Facebook stranica se neće koristiti za odgovaranje pitanja vezanih za Javni poziv.

Ako su potrebne dodatne informacije i pojašnjenja, potencijalni nosioci projektnih prijedloga mogu poslati pitanja vezana za  Javni poziv za aplikante na email adresu: registry.ba@undp.org;  pozivanjem na Javni poziv UN projekt Dijalog za budućnost. Pitanja se mogu poslati do 23. augusta 2018., a odgovori na upite bit će  poslani u pisanom obliku u roku od 3 dana od primitka zahtjeva.


LISTA ZA PROVJERU  (CHECKLIST): 

1. POPIS PRILOGA ZA JAVNE INSTITUCIJE I ORGANIZACIJE CIVILNOG DRUŠTVA

Prilog 1	Projektni prijedlog
Prilog 2	Budžet 
Prilog 3	Logička matrica
Prilog 4	Plan aktivnosti i promocije projekta
Prilog 5	Obrazac za administrativnu identifikaciju 
Prilog 6	Obrazac za finansijsku identifikaciju (bankovni račun)
Prilog 7 	Izjava o podobnosti


Potrebna dokumentacija:
· 8. Kopija važeće registracije organizacije (za nosioca i partnere)
· 9. Kopija statuta organizacije (za nosioca i partnere i partnere) 
· 10. Kopija godišnjeg finansijskog izvještaja za prethodnu godinu (bilans stanja i bilans uspjeha) certifikovan od strane ovlaštenog računovođe, osim ukoliko organizacija nije nastala u tekućoj godini.
· 11. Kopija godišnjeg izvještaja organizacije za prethodnu godinu, osim ukoliko organizacija nije nastala u tekućoj godini.
· 12. Kopija odobrenja za rad u školama od strane nadležnih ministarstava obrazovanja  (primjenjivo samo za projekte koji će se provoditi aktivnosti u školama)

2. LISTA PRILOGA ZA POJEDINCE I NEFORMALNE GRUPE

Prilog 1	Projektni prijedlog
Prilog 2	Budžet
Prilog 3	Logička matrica
Prilog 4	Plan aktivnosti i promocije projekta
Prilog 5	Obrazac za administrativnu identifikaciju 
Prilog 6	Obrazac za finansijsku identifikaciju (podaci o bankovnom računu)
Prilog 7 	Izjava o podobnosti

Potrebna dokumentacija: 
· 8. Kopija lične karte i/ili pasoša;
· 9. CV/rezime osobe;  Najmanje pet (5) osoba mora biti uključeno u neformalnu grupu (samo za neformalne grupe)
· 10. Izjava o partnerstvu i rukovodstvu koja dokazuje potpunu posvećenost grupe projektnoj ideji i implementaciji (mora biti potpisana od najmanje tri (3) člana grupe – samo za neformalne grupe).

